
Abstract X

The recent issue where a large number of students cannot read even though
they were already in the sixth year of primary school is the concern of this
article. The majority of these students are Malays and Muslims, whereas Islam
places considerable emphasis on the ability to read. An immediate question
that arises is, what can these students study at the secondary school when
they have not acquired even basic reading skills? If this problem persists, it
will adversely affect the potential human capital among Muslims in Malaysia.
Consequence to this, a study was carvied out at the preschool level with the
objectives of identifying the most effective strategies to help children acquire
reading skills besides instilling interest in reading from a young age. This
article discusses findings from the research, namely, the teaching strategies
that have been found to be helpful in making children read, There are many
Jactors that influenced their reading abilities , which include the role of family
members at home. However, the teacher factor as an early guide in schools
cannot be underestimated. Findings from the research indicate that teachers’
concern and the strategies that they employ to guide children in reading, helped
the preschoolers tremendously.

Pengenalan

Keupayaan membaca adalah satu kemahiran yang dititikberatkan dalam
tasawwur Islam. Malahan ayat pertama yang diturunkan kepada Nabi
Muhammad s.a.w. memerintah umat Islam untuk membaca dengan nama Tuhan
mereka yang telah mengajar mereka menggunakan kalam dengan mana mereka
diajar apa yang mereka tidak ketahui sebelumnya (al-Qur’an 96:1-5). Sejarah
manusia juga menunjukkan peradaban yang maju adalah peradaban yang tinggi
nilai budaya ilmunya sepertimana yang dicapai oleh umat Islam pada zaman
kegemilangan ilmu di era Abbasiyyah. Ketinggian budaya ilmu sehingga
perbahasan berlaku di merata tempat seperti kedai buku, perpustakaan, istana,

hospital dan sebagainya tidak akan berlaku sekiranya tidak tertanam budaya
membaca. Namun kemahiran membaca ini adalah satu warisan yang harus
dipupuk sejak kanak-kanak lagi. Rencana ini akan membincangkan sesuatu
yang berkaitan dengan isu membaca di kalangan kanak-kanak prasekolah
khususnya bagaimana membantu mereka yang bermasalah dalam membaca,

Pengajaran dan pembelajaran bahasa kepada kanak-kanak prasekolah,
semenjak tahun 1990an, telah dipandu oleh prinsip-prinsip berikut: 1) Manusia
dilahirkan dengan kebolehan (fitrah) untuk mempelajari dan menguasai bahasa
dengan mudah, terutama ‘bahasa ibunda’; ii) Bahasa dipelajari melalui interaksi
dengan penutur-penutur lain; iii) Kanak-kanak mempelajari pola-pola bahasa
melalui proses mendengar banyak contoh penggunaan bahasa tersebut, lebih
daripada pengajaran khusus; dan iv) ‘Hukum-hukum atau sistem berbahasa
yang diskre! atau berasingan (seperti sintaksis/ nahu, perbendaharaan kata,
dan sebagainya) dikuasai dengan lebih berkesan melalui penggunaan aktif dan
dipelajari secara bersepadu (Ward, 1997).

Kebolehan kanak-kanak menggunakan bahasa secara ekspresif dapat digalakkan
oleh guru-guru yang prihatin, bukan sahaja melalui pendengaran yang reseptif
atau terbuka di pihak guru, tetapi menerusi proses menggalakkan ‘perbualan
penerokaan’ (Barnes, 1992). Dalam proses pengajaran dan pembelajaran
pula, guru yang prihatin menggunakan pelbagai strategi, termasuk gerak-aksi
dan gerak badan, contoh-contoh visual, isyarat sentuhan (factile cues), dan

penjelasan pengucapan (verbal clarification) (Howard, Shaughnessy, Sanger
& Hux, 1998).

Kejayaan murid di sekolah sangat berhubungkait dengan kemahiran berbahasa
yang pula dipengaruhi oleh guru dan keluarga. Pencapaian di sekolah dikaitkan
dengan kebolehan kanak-kanak untuk membaca, sementara menguasai
bacaan dikaitkan dengan perkembangan berbahasa kanak-kanak secara
lisan (pertuturan), dan perkembangan pertuturan pula adalah hasil daripada
persekitaran yang merangsang bahasa (linguistically stimulating) di rumah
dan di sekolah (Heath, 1983). Jadi kvantiti dan kualiti *pengalaman berbahasa’
kanak-kanak dalam lingkungan umur prasekolah adalah sangat penting,

Berdasarkan teori Zon Perkembangan Proksimal yang dikemukakan olech
Vygotsky (1978), segala yang dipelajari oleh kanak-kanak banyak bergantung
kepada orang-orang yang rapat dengan mereka, aktiviti yang dilakukan
bersama, dan bagaimana kanak-kanak terlibat dalam melaksanakan aktiviti,
terutama proses komunikasi (perbualan) yang berlaku semasa interaksi. Ini
semua memeriukan sensitiviti dan keperihatinan pihak yang berhubung rapat
dengan kanak-kanak. Peluang untuk kanak-kanak berbual, meringkaskan dan
mengembangkan perbualan, berkongsi buku dengan orang dewasa, adalah

antara pengalaman-pengalaman yang menyediakan hubungan yang penting
antara perkembangan bahasa lisan kanak-kanak dengan kemahiran literasi
mereka (Morrow, 1995). Adakah guru sebagai orang kedua yang paling rapat
dengan kanak-kanak prihatin tentang perkara ini?

Margaret Mooney (2001), berpendapat bahawa minat dan kebolehan membaca
kanak-kanak boleh dipupuk dengan cara selalu mengajaknya bercakap dan
bercerita sama ada berasaskan bahan atau pun tanpa bahan. Sofiah (1983)
mencadangkan tiga perkara asas yang mempengaruhi kebolehan membaca
petingkat awal kanak-kanak. Pertama, kanak-kanak itu sendiri dan proses
dalamannya. Kedua, suasana sekolah termasuk guru serta kurikulum; dan
ketiga ialah suasana rumah atau tempat kediaman serta persekitaran masyarakat
kanak-kanak tersebut,

Melalui bahasa kanak-kanak belajar mengenai dunia dan menyampaikan
apa yang mereka fahami kepada orang-orang di sckeliling mereka. Sambil
bertutur kanak-kanak mengeksperimen dengan perkataan-perkataan untuk
menyampaikan makna. Umur 2 hingga 5 tahun merupakan waktu kritikal bagi
kanak-kanak untuk menguasai bahasa. Dalam jangka waktu itu kanak-kanak
sudah mampu menguasai di antara 250 hingga 3000 perbendaharaan kata
dan sudah mempelajari struktur ayat yang kompleks (Beaty, 1990). Dalam
jangka masa inilah keprihatinan mereka yang rapat dengan kanak-kanak,
untuk menyediakan pengalaman dan persekitaran sesuai, amat penting untuk
memberi impak terhadap perkembangan kanak-kanak secara menyeluruh.
Adakah kanak-kanak prasekolah di Malaysia mendapat peluang seperti yang
dianjurkan oleh Beaty?

Latarbelakang Masalah

Kanak-kanak yang lambat perkembangan bahasanya, akan mengalami masalah
pembelajaran akademik apabila dia ditempatkan ke dalam kelas tahun satu
kerana berhadapan dengan kanak-kanak yang berkebolehan tinggi, mampu dan
sudah menguasai kemahiran berbahasa. Sehubungan ini Fitzgerald dan Karnes
(1987) menyatakan,

mungkin ciri kanak-kanak yang berisiko dan tergencat
perkembangan yang paling melemahkan ialah kekurangan
. komunikasi berguna atau pun kelewatan dalam memperoleh
kemahiran berbahasa awal (h.31).

Kanak-kanak yang kurang kemahiran berbahasa seringkali menghadapi
pengalaman negatif apabila cuba untuk bercakap. Mereka berasa malu dan

takut untuk bersuara di dalam kelas (Apps, MclIntyre, & Juliebo, 1996). Kanak-
kanak yang menghadapi masalah bahasa akan juga menghadapi kesulitan dalam
pembelajaran. Mereka hanya mampu menjadi pemerhati kerana mereka tidak
pasti bagaimana untuk menyatakan kehendak atau pendapat mereka kepada
orang-orang yang berada di sekeliling mereka. Kajian mendapati bahawa
kanak-kanak yang berumur 6 tahun, yang mempunyai penguasaan rendah
dalam bahasa dan kebolehan mental, akan terus ketinggalan di setiap peringkat
sekolah rendahnya (White, 1991),

Hubungkait antara kebolehan membaca dan kebolehan bertutur atau berbahasa
adalah jelas dalam kajian-kajian yang dijalankan. Keputusan ujian bahasa
ke atas kanak-kanak yang boleh membaca di peringkat umur yang awal,
menunjukkan mereka mendapat markah yang jauh lebih tinggi daripada
kanak-kanak yang lambat membaca (Morrow, 1997). Kanak-kanak yang
boleh membaca di peringkat umur awal biasanya datang dari keluarga yang
kaya dalam pengunaan bahasa dan aktif dalam komunikasi lisan. Manakala
ibu bapa yang menjadikan membaca kepada anak-anak sebagai amalan biasa,
secara tidak langsung menggalakkan kebolehan membaca anak-anak. Kanak-
kanak yang kaya dengan pengalaman yang pelbagai dalam pengunaan bahasa
akan membentuk kebolehan mengaitkan hubungan bahasa lisan (pertuturan)
dengan bahasa tulisan, dan akan cepat serta senang pula membentuk kebolehan
membaca perkataan yang bertulis (Clements & Warncke, 1994). Dapatan
kajian ini menunjukkan kelas-kelas prasekelah yang menyediakan persekitaran
bahasa yang kaya akan memberi manfaat kepada kanak-kanak. Adakah semua
kelas prasekolah di negara kita menyediakan persekitaran tersebut?

Satu kajian untuk mengenalpasti faktor-faktor yang membantu proses awal
bacaan di kalangan kanak-kanak prasekolah telah dilaksanakan dengan
pembiayaan geran jangka pendek Universiti Sains Malaysia (USM). Kajian ini
menggunakan bahan-bahan sedia ada yang telah dibina dan digunapakai cleh
kanak-kanak sebuah prasekolah di Pulau Pinang

Masalah dan Objektif Kajian

Isu yang agak kontroversi kini ialah tentang bilangan murid yang tidak
boleh membaca walau pun telah berada selama enam tahun di sekolah
rendah. Bilangan murid yang dilaporkan masih belum menguasai kemahiran
metnbaca dan mengira adalah tinggi sehingga mencecah 100,000, walau pun
mereka sudah berada di sekolah menengah (Utusan Malaysia, 20 Julai 2005).
Sementara kajian Perpustakaan Negara yang dilaksanakan oleh Siti Aishah
(2002) menyatakan, 25% kanak-kanak umur 5 hingga 10 tahun tidak boleh
membaca. Apakah yang mampu dipelajari oleh murid-murid ini di sekolah

menengah jika kemahiran asas membaca tidak mereka kuasai? Sebilangan
besar daripada mereka adalah daripada keturunan Melayu dan beragama [slam.
Sekiranya masalah ini berlarutan, dikhuatiri bahawa sebilangan besar daripada
potensi modal insan Muslimin di Malaysia akan terjejas.

Di antara objektif kajian jalah: a) Untuk mengenal pasti strategi-strategi yang
paling berkesan untuk membantu kanak-kanak menguasai kemahiran awal
bacaan melalui bahan pembelajaran yang dibekalkan; b) Melihat sejauh mana
keprihatinan guru dalam menentukan strategi-strategi yang membantu dalam
latihan kemahiran awal bacaan.

Guru terlibat diberi taklimat tentang penggunaan bahan-bahan yang dibekalkan
dan mereka diperfukan melaksanakan intervensi. Sampel kajian terdiri daripada
10 kumpulan kanak-kanak yang ketinggalan dalam kebolehan membaca
dibandingkan dengan kanak-kanak lain dalam kelas. Data kajian diperolehi
berasaskan analisis daripada senarai semak, penulisan jurnal dan laporan kajian
peserta serta pemerhatian oleh penyelidik sendiri.

Kemahiran Awal Bacaan

Menurut Kamaruddin Haji Husin (2001), membaca ialah menyuarakan tulisan,
mengambil isi dan fikiran yang tertulis dan memahami kandungannya. Secara
ringkas, membaca merupakan kebolehan kanak-kanak untuk memindahkan
tulisan kepada suara, memahami makna dan perkara yang dibaca. Zulkifli A.
Manaf (1997) merumuskan membaca sebagai satu proses untuk mendapatkan
interpretasi yang bermakna tentang lambang-lambang bercetak atan bertulis
yang mampu mengwujudkan komunikasi antara pembaca dengan teks yang di
baca. Membaca juga didefinisikan sebagai proses untuk mendapatkan tafsiran
yang bermakna ke atas lambang-lambang bercetak atau bertulis (Haris dan Sipay
dalam Yahaya Othman 2003). Kemahiran awal bacaan merupakan satu masalah
yang sering dihadapi kanak-kanak peringkat praoperasi. Di antara kesukaran
untuk menguasai pra bacaan termasuklah tidak mengenal, mengecam huruf,
tidak boleh menyebut, mengeja dan membunyikan hurof vokal dan konsonan,
gabungan suku kata, gabungan suku kata terbuka dan tertutup, dan tidak boleh
membaca ayat mudah,

Peranan Guru
Apabila kanak-kanak melangkah ke prasekolah guru mengambil alih peranan

ibubapa sebagai pembimbing awal khususnya sebagai fasilitator bahasa kepada
kanak-kanak. Ada banyak pendapat berkaitan peranan yang perlu dimainkan

